
Goo a-too-ni

ma umwa




Wa-go je po na € waro weeé to0o
je jiitéma.

Jé nyé dau ora téé, a é téré naa
goo-é maa € je tépo bé.

|

A pai pwa goo ni &é, na téépa aboro pwaniima-ré, na
béa kara na ré-bé, na ré pi-méai tépé na ré baa waro.

E nitmi-ri maa na-é pi-méai diri té téépa béé goro
waro goo i po, baa tice wéré, ma tice pwuru-re.
Ré té pi—-nia awé, a pwina ré uti a-na ticé nimee.

A-nd jé to6tu é upi i tuu tird todé-ré.
Na je pééré kaa mwara, i ai-ri tuu na-¢é tébua-ri baa
madind na dé-pééré jaa.

A adiri téépa waro gord i pod na ré téré i pwara to, ré jé

: pi-wéci kaa tdra na ré mé ndu témaa-ri weé jiitéma.

P Tt WE teepa ta, wé téépa para goro na naa-ré, a wé teepa
' PO pard goro a-ré, ré nyé teepaa pa Céré-re.




Ré pi-tura ma dau i-pwédéé baa pwi-ji wadé té-ré na
ré pi padari ré. E para ré-diri wé jiitéma.

Ré nyé caa pa pi taa wéeé diri, aco tupé
du-a pi-béé-ru na té goiri-ru goro pi-
tura, a ca ru caa ari.

Eind wé umwa maai :
«-Ju para nau co6 wé gee.
Dau pwa mudarid naa goo ! »
E topi wé goo a tod-ni 4 é ind maa :
«- Oh! Tépo taa, cibwaa Gri. Wiidé na ré pi-tda

ké teepa paao teepa iléri ? Baa pari ma ju
tépo pi-tura mwara, ca ju caa ari. »

Ru té pi-cia, ca caa aji mudrd té-ru i-pwara-to.




a é tapoo pi-méai teepa
ré je taa wee.

« - Déa mi! Pa-i-arabwéé wéré mari béé-ni. E mwa
naa ma gé ta goo, a o cd gé moo goo, o ca gé
tooka goo a o cad gé tii goo naa popaa. »




« - Wégé co aréwe, go naa ma parawé gé ni, o pi-tooté-ri
amu gé wiara éré na gé taa wéé nd ina ma teepaa
ta-gé ce je mara. »

« - Wégé co aotdo, gé o pa pr

na-parawé bee-ni na caaroa é na ma gé para
bwéti na-duuru. »




« - Puuta, pa paa itoo-ro bee-ni tara té pi-ta pa go pa
buke, a gé pa i cuka géé na tara na gé pwa nara puuta
goo. »




« - Déa, go naa ta-gé poropwadra maru bee-ni tara na-
gé téré maa néa pwina ca ré uti péré méci ma mara :
pwdra upwara nd maa, pwara upwara maga ma pwara
pimO0 na-téu.

Weéré pwiri gé-o maa
nd-ma cipu na-moto
a gé-o maa ta pa paa
ndara upwara bee-nf,
gé-o maa pwi mari
madind naa gorépuul.

| pwdrad tuu gé na ré-o
maa téré pitiri na-moto. »




« - Tomaaja, pa paa wéré-i-gé
bee-ni, ré-o0 maa naa ma geé ta, a
gé caa goro paa buké na dau waro ma-ré :
weéré i ubémeéa mii, i pa doolengé ma paa pé kari.

Gé mwaa téré mwara i ara-ra mird madugo, i mard
itéu a i mara tiaré. »




« - Wégé, co mééré na go naa ta-gé pwind na-ma je

c60 naa ne.
WEré pwiri a pari ma gé
c00 paa pwara bwe, paa
muard nyiimo na dau

wadé ta-gé tara wado.

Pa mwara paa wéré bee-ni
tara pwéni-ri Gra-gé. »

« - Wégé, co marudu, go tépiri éréporoma-gé tara
nd gé co0 tiaa iti na gé i-pokaa. »




E jé ndd-pi-méai wé jiitéma té téépa méci ma mari
nd taa wéeé : pi-meéai tara co0, tara cadiri & pa ama,
pi-méai tara téré nima-ra utimara a tara téré ai-ri
mard.

E jé pwa arabwéé ké-ré mwara goro parawé, goro

WEré, upee-ré, goro pwuru pwa tara nao cémaaje
na-i-ré tara pai pwa goro nap6 na-o teepaa.



Ré t6 naa porowa ké-ré teepa méci ma teepa mard,
a-nd pwa too jiitémd nd é nd-ri i-anyé kéé a é puu
goro i-au-puu.

Na pééré bee-pwiri na wé umwa
mad goo a-t66-nl na-ru pi-taweeri
maa :
- O wadé tara na ju wéci. WEeilé diri na ré je géré
wajiwé cowa.
- Ju pdra na nima-gé, ba wégé na ji pwi-a wago-ta-
geé. »

A-ni ru téépaa pa naa goro i wado ké too jiitém0
a-na je ticia.

Ru cuu baa kiri goroporowa a ru to-dé-¢é baa kiri :




« - Gee, wéibu ni. Cina gé todé-bé ?,

- Wénadu ? Géu ma nyé geéré teepaa mé kaa-ni?
Géu té taa pé ? E kéna wé gee.

E ind baa kirf wé umwa maa :

- Wé go0 a t66-nl nd ind t66 maa na bu cibwaa
ari, baa cd caa too iléri na-pi ... pi-tda bu.

- Ah ! Wéré pwiri ... Géu pi-teepaa pwico,
go je pwa géri diri i paa éré pi-méai koo.

- Gé pi-méai bu mwara co gee,

ru caa pa pi-ilari.

- Ca caa na taa téu pwi-bé !
A-o0 teepaa téu paa pwina
epé. »




~

Ru nyé i kaa tupédu-a pi-béé-ru bee-ni, a-na
pwa gee na € putémi a é inda maa :

« - Umwa gonaa gé nyé pi-téré déré pwi béé-gé,
0 Ccd caa maind pwina epé na o teepaa ta-gé. O
tice arabwéé gé, naa nd pai waro gé, gé-o maa
madra paa arabwéé ké péré tépé.

— Para ji naa goo gé co goo purd a tdéo nd, o nyé
aji tice arabwéé gé, a o pwacoowé na gé padari
ce arabweéeé na o pari gé. Gé o cipaci-ri né tara
na gé bu e-gé. »



E kaa pwiri, tiaa goo ndbé ni, nd wé umwa ni-é
para ndau card na pwiri tu tice na. Na pééré na é taa
na pwiri pweeé, na-pwiri ebwe a na pwiri éla.

Géé na tootu bee-pwiri, é nyé dau kamd, a é pi-
cari. A-co caapwi pwadra toou na-o maa-na-ma e
cO0bé géé na i pwiri tu.




Pwa naa goo wé goo a-to66-nu, je ma nyé po co60-é
Cco naa né, banaa pwaa na é niimi-ri maa na-é naa-
pwéna-ri pai tice arabwéé kéé naa ni-boo na-uru pwéeé
kéé é-0pé naa na pweeé kara atd.

